
СЛОВО О ПЛЪКУ 1 ИГОРЕВЂ, 
ИГОРЯ, СЫНА СВЯТЪСЛАВЛЯ, ВНУКА ОЛЬГОВА

Не лЂ́по ли ны̀ бя́шетъ, брáтіе,

начя́ти 2 стары́ми словесы́ трýдныхъ пóвЂстіи

о пълку̀ 3 И́горевЂ,

И́горя Святъслáвлича 4?

Нáчати же ся тъ̀и 5 пЂ́сни по были́намь 6 сегò врéмени,

а не по замышлéнію Боя́ню.

Боя́нъ бо вЂ́щіи,

áще кому̀ хотя́ше пЂ́снь 7 твори́ти,

то растЂкáшется 8 мы́слію по дрéву,

сЂ́рымъ въ́лкомъ 9 по земли́,

ши́зымъ орлóмъ подъ óблакы.

Пóмняшеть 10 бо, рече 11, пъ̀рвыхъ12 времéнъ усóбіцЂ 13 — 

тогдá пущáшеть ι̃ 14 сóколовь 15 на стáдо лебедЂ́и 16:

котóрыи 17 дотечáше,

тá прéди пЂ́снЂ 18 поя́ше

старóму Ярослáву 13,

хрáброму Мстислáву,

ѝже зарЂ́за Редедю́ предъ пълкы́ 20 касóжьскыми 21,

крáсному Ромáнови Святъслáвличю.

Боя́нъ же, брáтіе,

не ι̃ 22 сóколовь23 на стáдо лебедЂ́и 24 пущáше,

нъ своя̀ вЂ́щіа пръсты́ на живáя стрýны въскдадáше, — 

онѝ же сáми кня́земъ слáву рокотáху.

Почнéмъ же, брáтіе, пóвЂсть сію̀

отъ старáго Влади́мера до ны́нЂшняго И́горя,

ѝже истягнý ýмь 25 крЂ́постію своéю

и поострѝ сéрдца своéго мýжествомъ;

напл́ънився 26 рáтнаго дýха,

наведé своя̀ хрáбрыя плъкы́ 27
на зéмлю ПоловЂ́цькую 28
за зéмлю Рýськую.

О Боя́не, солові́ю старáго 29 врéмени!

Абы ты́ сіà плъкы́ 30 ущекотáлъ,

скáча, слáвію, по мы́слену дрéву,

летáя умóмъ 31 подъ óблакы,

свивáя слáвы обáполы сегò врéмени,

ри́ща въ тропý Троя́ню чресъ поля́ на гóры!

ПЂ́ти былò пЂ́снь 32 И́гореви, тогó (Óлга) 33 внýку:

«Не бýря сóколы занесé чрезъ поля́ ширóкая — 

гáлици стáды бЂжáть къ Дóну вели́кому».

Чи ли въспЂ́ти бы́ло, вЂ́щеи Боя́не, Вéлесовь 34 внýче:

«Кóмони ржýть за Сулóю — 

звени́ть слáва въ Кы́евЂ;

трýбы трýбять въ НóвЂгрàдЂ — 

стоя́ть стя́зи въ Пути́влЂ».

И́горь ждéтъ ми́ла брáта Всéволòда.

И речé 35 емý бу̀и тýръ Всéволòдъ:

«Оди́нъ брáтъ,

оди́нъ З6 свЂ́тъ свЂ́тлыи — ты́, И́горю!

Обá есвЂ́ Святъслáвличя!

СЂ́длáи, брáте, своѝ бр́ъзыи 37 кóмони,

а мои́ ти готòви,

осЂ́длани у Кýрьска, напéреди.

А мои́ ти куря́ни — свЂ́доми къмéти 38:

подъ трýбами пови́ти,

подъ шéломы възлелЂ́яни 39,

конéць копія́ въскр́ъмлени,

пути́ ѝмь 40 вЂ́доми,

ярýгы ѝмь 41 знáеми,

лýци у нѝхъ напря́жени,

тýли отвóрени,

сáбли изъóстрени 42;

самѝ скáчють 43, àкы сЂ́рыи вл́ъци 44 въ пóлЂ,

и́щучи себЂ́ 45 чти́,

а кня́зю — слáвЂ».

Тогдá И́горь възрЂ́ на свЂ́тлое сóлнце и ви́дЂ
отъ негò тьмóю вся́ своя̀ вóя прикры́ты.

И реч́е И́горь къ дружи́нЂ своéи:

«Брáтіе и дружи́но!

Лýце жъ бы потя́ту бы́ти,

нéже полонéну бы́ти.

А вся́демъ, брáтіе, на свои́ бр́ъзыя 46 кóмони

да позри́мъ си́него Дóну».

Спáла кня́зю ýмь 48 похóти 49 — 

и жáлость ему̀ знамéніе заступи́

искуси́ти Дóну вели́каго.

«Хощý бо, — речé, — 

кóпіе приломи́ти конéць пóля Половéцкаго 50;

съ вáми, рýсици,

хощý главý свою̀ приложи́ти,

а лю̀бо испи́ти шéломомь Дóну!»

Тогдá въступи́ 51 И́горь кня́зь въ злàтъ стрéмень

и поЂ́ха по чи́стому пóлю.

Сóлнце ему̀ тьмóю 52 пýть заступáше;

нóщь, стóнущи ему̀ грозóю, пти́чь убуди́;

сви́стъ звЂри́нъ въстá бли́зъ 53:

ди́въ кли́четъ 54 вр́ъху дрéва — 

вели́тъ послýшати земли́ незнáемЂ:

Вл́ъзЂ, и Помóрію, и Посýлію,

и Сýрожу, и Кóрсуню,

и тебЂ́, тьмуторакáньскыи 55 бл́ъванъ!

А пóловци неготóвами дорóгами

побЂгóша къ Дóну вели́кому;

крычáтъ тЂлЂ́гы 56 полýнощы 57,

рцѝ, лéбеди роспýжени 58.

И́горь къ Дóну вóи ведéтъ!

Ужè бо бЂ́ды егò пасéтъ 59 пти́ць по дубію́ 60,

вл́ъци 61 грозý въсрóжатъ 62 по ярýгамъ 63,

орли́ клéктомъ на кóсти эвЂ́ри зовýть,

лиси́ци брéшутъ на чрълéныя 64 щиты́.

О Рýская зéмле, ужè за шеломя́немъ 65 еси́!

Дл́ъго 66 нóчь мр́ькнетъ 67.

Заря́-свЂ́тъ запалá.

Мъглá 68 поля́ покры́ла.

Щéкотъ слáвіи успé,

гóворъ гáличь убуди́ся 69.

Рýсичи вели́кая поля́ чрьлéными 70 щиты́ прегороди́ша,

и́щучи себЂ́ чти́,

а кня́зю — слáвы.

Съ 71 зарáнія въ пятъ́къ 72
потоптáша погáныя плъкы́ 73 половéцкыя

и, рассýшясь 74 стрЂ́лами по пóлю,

помчáша крáсныя дЂвкы́ половéцкыя,

а съ ни́ми злáто, и пáволокы,

и драгы́я оксами́ты.

Орьтъмáми 75, и япончи́цами, и кожухы́

начáшя 76 мосты́ мости́ти

по болóтомъ и грязи́вымъ мЂстóмъ, — 

и вся́кыми узóрочьи половЂ́цкыми 77.

Чрьлéнъ 78 стя́гъ, бЂ́ла хорю́говь,

чрьлéна 79 чóлка, срéбрено стрýжіе — 

хрáброму Святъслáвличю 80.

Дрéмлетъ 81 въ пóлЂ Óльгово 82 хорóброе гнЂздó.

Далéче залетЂ́ло 83!

Нè было онó 84 оби́дЂ порóждено

ни сóколу,

ни крéчету,

ни тебЂ́, чр́ъныи 85 вóронъ,

погáний половчи́не!

Гзáкъ бЂжи́тъ 86 сЂ́рымъ вл́ъкомъ 87,

Кончáкъ емý слЂ́дъ прáвить къ Дóну вели́кому.

Другáго днѝ вéлми рáно

кровáвыя зóри свЂ́тъ повЂдáютъ 88;

чр́ъныя 89 тýчя 90 съ мóря идýтъ 91,

хотя́тъ 92 прикры́ти д̃ 93 сóлнца,

а въ ни́хъ трепéщуть 94 си́ніи мл́ъніи 95.

Бы́ти грóму вели́кому!

Итти́ дождю́ стрЂ́лами съ Дóну вели́каго 96!

Тý ся копіéмъ приламáти,

ту ся сáблямъ потручя́ти 97
о шéломы половéцкыя,

на рЂцЂ́ на Кая́лЂ,

у Дóну великаго 98!

О Рýская зéмлЂ 99, ужè не 100 шеломя́немъ еси́!

Се вЂ́три, Стрибóжи внýци,

вЂ́ютъ съ мóря стрЂ́лами 101 на хрáбрыя плъкы́ 102 Игоревы.

Земля́ тýтнетъ.

РЂ́кы мýтно текýть 103.

Пóросѝ поля́ прикрывáютъ 104.

Стя́зи глагóлютъ:

пóловци идýть отъ Дóна,

и отъ мóря,

и отъ всЂ́хъ стрáнъ рýскыя плъкы́ 105 оступи́ша 106.

ДЂ́ти бЂ́сови кли́комъ поля́ прегороди́ша,

а хрáбріи рýсици прегради́ша чрълéными 107 щиты́.

Я́ръ тýре ВсéволòдЂ 108!

Стои́ши на борóни,

пры́щеши на вóи стрЂ́лами 109,

грéмлеши о шéломы мечи́ харалýжными.

Кáмо тýръ поскочя́ше 110, свои́мъ златы́мъ 111 шéломомъ 112 посвЂ́чивая,

тáмо лежáтъ 113 погáныя гóловы половéцкыя.

Поскéпаны сáблями калéными шéломы овáрьскыя

отъ тéбе, я̀ръ тýре Всéволòде!

Кáя рáны, дорогá брáтіе,

забы́въ 114 чти́ и животá,

и грáда Чръни́гова 115 óтня злáта столá,

и своя́ ми́лыя хóти, крáсныя ГлЂ́бовны,

свычáя и обычáя!

Бы́ли вЂ́чи Троя́ни,

минýла лЂ́та Ярослáвля;

бы́ли плъци́ 116 Óлговы,

Óльга 117 Святьслáвличя 118.

Тъ́и 119 бо Олéгъ мечéмъ 120 крамóлу ковáше

и стрЂ́лы 121 по земли́ сЂ́яше.

Ступáетъ въ злáтъ стрéмень въ грáдЂ ТьмуторокáнЂ 122, — 

тòи же 123 звóнъ слы́ша дáвныи вели́кыи Ярослáвль124 сы́нъ Всéволòдъ 125,

а Влади́міръ по вся̀ ýтра ýши закладáше въ Черни́говЂ.

Бори́са же Вячеслáвлича

слáва на сýдъ приведé

и на Кáнину зелéну пáполому постлá

за оби́ду Óлгову,

хрáбра и млáда кня́зя.

Съ тóя же Кая́лы Святопл́ъкь 126 повелЂ́ яти127 отцá своéго

мèждю угóрьскими инохóдьцы 128
ко святЂ́и Софі́и, къ Кі́еву.

Тогдá, при ÓлзЂ Горислáвличи,

сЂ́яшется и растя́шеть усóбицами,

погибáшеть 129 жи́знь Дàждьбóжа внýка,

въ кня́жихъ крамóлахъ вЂ́ци человЂ́комь 130 скрати́шась.

Тогдá по Рýскои земли́ рЂ́тко рáтаевЂ ки́кахуть,

нъ чáсто врáни грáяхуть,

трýпіа себЂ́ дЂ́ляче,

а гáлици свою̀ рЂ́чь говоря́хуть,

хотя́ть полетЂ́ти 131 на уéдіе.

Тó было въ ты́ рáти и въ ты́ плъкы́ 132,

а си́цеи рáти — не слы́шано!

Съ зарáніа до вéчера,

съ вéчера до свЂ́та

летя́тъ 133 стрЂ́лы І34 калéныя,

гри́млютъ 135 сáбли о шéломы,

трещáтъ 136 кóпіа харалýжныя

въ пóлЂ незнáемЂ,

среди́ эемли́ Половéцкыи.

Чр́ъна 137 земля́ подъ копы́ты

костьми́ былá посЂ́яна,

а крóвію полья́на:

тýгою взыдóша по Рýскои земли́!

Чтó ми шуми́ть,

чтó ми звени́ть

далéче 138 рáно предъ зóрями?

И́горь плъкы́ 139 заворочáетъ 14°:

жáль бо емý ми́ла брáта Всéволòда.

Би́шася дéнь,

би́шася 141 другы́и;

трéтьяго днѝ къ полýднію падóша стя́зи И́горевы.

Тý ся брáта разлучи́ста на брéзЂ бы́строи Кая́лы;

тý кровáваго винá недостá;

тý пи́ръ докончáша хрáбріи рýсичи:

сваты́ попои́ша

а сами́ полегóша

за зéмлю Рýскую.

Ни́чить травá жáлощами,

а дрéво с тýгою къ земли́ преклони́лось.

Ужè бо, брáтіе, невесéлая годи́на въстáла,

ужè пусты́ни си́лу прикры́ла.

Въстáла оби́да въ си́лахъ Дàжьбóжа внýка,

вступи́ла 142 дЂ́вою на зéмлю Троя́ню,

въсплескáла лебеди́ными кры́лы 143 на си́нЂмъ 144 мóрЂ 145 у Дóну;

плéщучи, упýди 146 жи́рня временá.

Усóбица кня́земъ 147 на погáныя погы́бе,

рекóста бо брáтъ брáту:

«Сé моé, а тó моé же».

И начя́ша 148 кня́зи про малóе — «сè вели́кое» мл́ъвити 149
а сами́ на сéбЂ 150 крамóлу ковáти.

А погáніи съ всЂ́хъ стрáнъ прихождáху съ побЂ́дами

на зéмлю Рýскую.

Ó, далéче зайдé сóколъ, пти́ць бья́, — къ мóрю!

А И́горева хрáбраго 151 пл́ъку 152 не крЂси́ти 153!

За ни́мъ 154 кли́кну Кáрна и Жля́,

поскóчи по Рýской земли́,

смáгу лю́демъ 155 мы́чючи въ плáмянЂ рóзЂ.

Жéны рýскія 156 въсплáкашась, àркучи:

«Ужé нàмъ 157 свои́хъ ми́лыхъ лáдъ

ни мы́слію смы́слити,

ни дýмою сдýмати,

ни очи́ма 158 съглядáти,

а злáта и сребрá ни мáло тогò потрепáти».

А въстонá бо, брáтіе, Кі́евъ тýгою,

а Черни́говъ 159 напáстьми.

Тоскá разлія́ся по Рýскои земли́,

печáль жи́рна течé 160 средЂ́ земли́ Рýскыи 162.

А кня́зи сами́ на сéбе крамóлу ковáху,

а погáній сами́, побЂ́дами нари́щуще на Рýскую зéмлю,

éмляху дáнь по бЂ́лЂ отъ дворá.

Ті́и бо двà хрáбрая Святъслáвлича 163,

И́горь и Всéволòдъ,

уже лжý убуди́ста 164,

котóрую то бя́ше успи́лъ отéць и́хъ,

Святъслáвь грóзныи 1б6 вели́кыи 167 кі́евскыи 168 грозóю: 

бя́шеть притрепáлъ 169 свои́ми си́льными 170 плъкы́ 171
и харалýжными мечи́,

наступи́ на зéмлю Половéцкую,

притоптá хлъми́ и ярýгы,

взмути́ 172 рЂ́ки 173 и озéры,

иссуши́ потóки 174 и болóта.

А погáнаго 175 Кобякá

ѝзъ лукý мóря,

отъ желЂ́зныхъ 176 вели́кихъ 177 плъкóвъ 178 половéцкихъ 179,

я́ко ви́хръ, вы́торже.

И падéся Кобя́къ

въ грáдЂ Кі́евЂ,

въ гри́дницЂ Святъслáвли.

Тý нЂ́мци и венéдици,

ту грéци и морáва

пою́тъ слáву Святъслáвлю,

кáють 180 кня́зя И́горя,

ѝже погрузи́ жи́ръ во днЂ Кая́лы,

рЂкы́ половéцкія 181, — 

рýскаго злáта насы́паша.

Тý И́горь кня̀зь вы́сЂдЂ 182 изъ сЂдлá злáта

а въ сЂдлó кощі́ево.

Уны́ша бо грáдомъ забрáлы,

а весéліє пони́че.

А Святъслáвь 183 мýтенъ сóнъ 184 ви́дЂ въ Кі́евЂ на гóрахъ.

«Сѝ нóчь съ вéчера одЂвáхуть 186 мя̀, — речé, — 

чр́ъною 187 паполóмою на кровáти 188 ти́совЂ,

чр́ъпахуть мѝ си́нее винó съ трудомь 189 смЂ́шено,

сы́пахуть мѝ тъ́щими тýлы погáныхъ тлькóвинъ 190
вели́кыи жéньчугь на лóно

и нЂ́говахуть 191 мя́.

Ужè дъскы̀ 192 безъ кнЂсá въ 193 моéмъ тéремЂ злàтовр́ъсЂмъ 194.

Всю̀ нóщь съ вéчера бýсови 195 врáни възгрáяху

у ПлЂ́сньска 196 на болóни, 

бЂ́ша дéбри 197 кисáни 198
и несóшася 199 къ си́нему мóрю».

И ркóша боя́ре кня́зю:

«Ужè, кня́же, тýга ýмь полони́ла;

сè бо двá сóкола слЂтЂ́ста 200 съ óтня столá злáта

поискáти грáда Тьмуторокáня 201,

а лю́бо испи́ти шéломомь Дóну.

Ужè соколóма кри́льца 202 припЂ́шали погáныхъ сабля́ми,

а сáмаю 203 опýташа 204 въ пути́ны желЂ́зны.

Тéмно бо бЂ́ въ г̃ 205 дéнь:

двà сóлнца помЂркóста 206,

обá багря́ная стл́ъпа погасóста

и съ ни́ма 207 молодáя мЂ́сяца,

Олéгъ и Святъслáвъ,

тъмóю 208 ся̀ поволокóста,

и въ мóрЂ погрузи́ста,

и вели́кое бýиство подáста 209 хи́нови 210.

На рЂцЂ́ на Кая́лЂ тьмá свЂ́тъ покры́ла:

по Рýскои земли́ прострóшася пóловци,

áки 211 пардýже гнЂздó.

Ужè снесèся хулá на хвалý,

ужè трéсну нуждá на вóлю,

ужè вр́ъжеся 212 ди́вь 213 на зéмлю.

Сè бо гóтскія 214 крáсныя дЂ́вы

въспЂ́ша на брéзЂ си́нему мóрю:

звóня рýскымъ злáтомъ,

пою́тъ 215 врéмя Бýсово,

лелЂ́ютъ мéсть Шарокáню.

А мы́ ужè, дружи́на, жáдни весéлія 216!»

Тогдá вели́кій 217 Святъслáвъ 218 изрони́ злáто слóво,

с 219 слезáми смЂ́шено,

и речé:

«О моя̀ сыновчя́ 220,

И́горю и Всéволоде!

Рáно естà началá Половéцкую зéмлю мечи́ цвЂли́ти,

а себЂ́ слáвы искáти.

Нъ нечéстно одолЂ́сте,

нечéстно бо крòвь погáную пролія́сте 221.

Вáю хрáбрая сердцá въ жестóцемъ 222 харалýзЂ скóвана,

а въ бýести закáлена.

Сé ли створи́сте моéи срéбренеи сЂдинЂ́?

А ужé не ви́жду влáсти си́льнаго,

и богáтаго, и многовóя 223
брáта моéго Ярослáва

съ черни́говьскими бы́лями,

съ могýты, и съ татрáны,

и съ шельби́ры 224, и съ топчакы́,

и съ ревýгы, и съ ольбéры 225.

Ті́и бо бес226 щитóвь 227
съ засапóжникы

кли́комъ плъкы́ 228 побЂждáютъ 229,

звóнячи въ прáдЂднюю слáву.

Нъ рекóсте: «МужáимЂся сами́ — 

прéднюю слáву сами́ похи́тимъ 230
а зáднею 231 ся сами́ подЂ́лимъ 232!»

А чи ди́во ся, брáтіе, старý помолоди́ти?

Коли́ сóколъ въ мы́техъ 233 бы́ваетъ234 — 

вы́соко пти́цъ 235 възбивáетъ 236:

не дáсть 237 гнЂэдá своéго въ оби́ду.

Нъ сé злò: кня́же мѝ непосóбіе.

Нани́че ся годи́ны обрати́ша.

Се у Ри́мъ 238 кричáтъ подъ сабля́ми половéцкыми,

а Володи́миръ 239 подъ рáнами.

Тýга и тоскà сы́ну ГлЂ́бову!»

Вели́кыи кня́же Всéволòде!

Не мы́слію тѝ прелетЂ́ти издáлеча — 

óтня злáта столá поблюсти́!

Ты́ бо мóжеши Вóлгу вéслы раскропи́ти 240,

а Дóнъ шéломы вы́льяти!

Аже бы ты́ бы́лъ,

то былà бы чáга по ногáтЂ,

а кощéи — по резáнЂ.

Ты бо мóжеши посýху живы́ми 241 шереши́ры стрЂляти242 — 

удáлыми сыны́ ГлЂ́бовы!

Ты́, буи Рю́риче, и Давы́де!

Не вáю ли злачéные 243 шéломы по крóви плáваша?

Не вáю ли хрáбрая дружи́на ры́каютъ 244, àкы 245 тýри,

рáнены сабля́ми калéными на пóлЂ незнáемЂ?

Вступи́та, господи́на 246, въ злáта стрéмена 247
за оби́ду сегò врéмени,

за 248 зéмлю Рýскую 249,

за рáны И́горевы,

бýего Святъслáвлича 250!

Гáличкы Осмомы́слЂ 251 Ярослáве!

Вы́соко сЂди́ши на своéмъ златокóваннЂмъ 252 столЂ́,

подпéръ гóры угóрскыи 253 свои́ми желЂ́зными плъки́ 254.

заступи́въ королéви пýть,

затвори́въ Дунáю ворóта,

мечà брéмены 255 чрезъ óблаки256,

суды́ рядя́ до Дунáя.

Грóзы твоя́ по зéмлямъ текýтъ 257,

отворя́еши 258 Кі́еву вратá,

стрЂля́еши 259 съ óтня злáта столá салтáни 260 за зéмлями.

СтрЂля́и 261, господи́не, Кончáка,

погáного кощéя,

за зéмлю Рýскую,

за рáны И́горевы,

бýего Святъслáвлича 262!

А ты́, бу̀и Ромáне, и Мстислáве!

Хрáбрая мы́сль нóситъ 263 вáю 2б4 ýмъ 265 на дЂ́ло.

Вы́соко плáваеши на дЂ́ло въ бýести,

я̀ко сóколъ на вЂ́трехъ 266 ширя́яся,

хотя̀ пти́цю въ бýиствЂ одолЂ́ти.

Сýть бо у вáю желЂ́зныи267 пáробци 268
подъ шéломы лати́ньскыми 269.

ТЂ́ми трéсну земля́, и мнóги 270 стрáны — 

Хиновá, Литвá, Ятвя́зи, Деремéла,

и пóловци сули́ци своя̀ повръгóша 271,

а глáвы своя̀ подклони́ша 272
подъ ты́и мечи́ харалýжныи.

Нъ ужé, кня́же, И́горю утръпЂ́ 273 сóлнцю свЂ́тъ,

а дрéво не бóлогомъ 274 ли́ствіе срони́:

по Роси́ и 275 по Сули́ грáди подЂли́ша.

А И́горева хрáбраго пл́ъку 276 — не крЂси́ти 277!

Дóнъ ти́, кня́же, кли́четъ 278 и зовéть 279 кня́зи на побЂ́ду.

Óлговичи, хрáбрыи кня́зи, доспЂ́ли на брáнь!

И́нъгварь 280 и Всéволòдъ

и всѝ три́ Мстислáвичи 281,

не хýда гнЂздá шестокри́лци 282!

Не побЂ́дными жрéбіи собЂ́ влáсти расхыти́сте!

Кóе вáши златы́и шéломы,

и сýлицы ля́цкіи 283, и щиты́?

Загороди́те пóлю ворóта свои́ми óстрыми стрЂ́лами 284
за зéмлю Рýскую 285,

за рáны И́горевы,

бýего Святъслáвлича!

Ужé бо Сулá не течéтъ 286 срéбреными стрýями къ грáду Перея́славлю,

и Двинá болóтомъ 287 течéтъ óнымъ грóзнымъ полочáномъ 288
подъ кли́комъ погáныхъ.

Еди́нъ же Изяслáвъ,

сы́нъ Васи́льковъ 289,

позвони́ свои́ми óстрыми мечи́ о шéломы литóвскія 290,

притрепá слáву дЂ́ду своéму Всеслáву,

а сáмъ подъ чрълéными щиты́

на кровáвЂ травЂ́

притрéпанъ литóвскыми мечи́.

Исхóди 291 ю́на крóвь, а ть́и 292 рéкъ:

«Дружи́ну твою́, кня́же, пти́ць кри́лы пріодЂ́,

а звЂ́ри 293 крóвь полизáша!»

Не бы́сть 294 тý брáта Брячяслáва 295,

ни другáго, Всéволóда.

Еди́нъ же изрони́ жемчю́жну 296 дýшу изъ хрáбра тЂ́ла

чрèсъ 297 злáто ожерéліе.

Уны́лы 298 голоси́,

пони́че весéліе,

трýбы трýбятъ городéньскіи.

Ярослáве и всѝ внýце Всеславли!

Ужè пони́зить стя́зи свои́,

вонзи́ть свои́ мечи́ верéжени:

ужé бо вы́скочисте изъ дЂ́днеи слáвЂ!

Вы́ бо свои́ми крамóлами

начя́сте 299 навóдити погáныя

на зéмлю Рýскую,

на жи́знь Всеслáвлю.

Кóторою 300 бо бЂ́ше наси́ліе

отъ земли́ Половéцкыи!

На седьмóмъ 301 вЂ́цЂ Троя́ни 302
вр́ъже Всеслáвъ жрéбіи о дЂви́цю себЂ́ лю́бу.

Тъ́и 303 клюкáми подпр́ъся о кóни

и скóчи къ грáду Кы́еву

и дотчéся стрýжіемъ злáта столá кі́евскаго 304.

Скочи́ отъ 305 ни́хъ 306 лю́тымъ эвЂ́ремъ 307 въ пл́ъночи 308 изъ БЂ́лагрàда,

обЂ́сися си́нЂ 309 мьглЂ́;

утр́ъже воззнис трикусы:

отвори́ 311 вратá Нóвугрàду,

разшибé 312 слáву Ярослáву,

скóчи вл́ъкомъ 313 до Неми́ги съ Дудýтокъ.

На Неми́зЂ снопы́ стéлють 314 головáми,

молóтять чепи́ харалýжными 315,

на тоцЂ́ живóтъ 316 кладýть 317,

вЂ́ютъ дýшу отъ тЂ́ла.

Неми́зЂ кровáви брéзЂ не бóлогомъ бя́хуть посЂ́яни — 

посЂ́яни костьми́ рýскихъ сынóвъ 318.

Всеслáвъ кня́зь лю́демъ судя́ше,

кня́земъ грáды рядя́ше 319,

а сáмъ въ нóчь вл́ъкомъ 320 ры́скаше:

изъ 321 Кы́ева дори́скаше до кýръ Тмуторокáня,

вели́кому Хр́ъсови вл́ъкомъ 322 пýть преры́скаше.

Томý въ ПóлотскЂ 323 позвони́ша заýтренюю рáно

у святы́я Софéи въ кòлоколы́,

а óнъ въ Кы́евЂ звóнъ слы́ша.

Аще и вЂ́ща душá въ др́ъзЂ 324 тЂ́лЂ,

нъ чáсто бЂ́ды страдáше.

Томý вЂ́щеи Боя́нъ и пр́ъвое 325 припЂ́вку, смыслéныи, речé:

«Ни хы́тру,

ни горáзду,

ни пытьцю́ 326 горáзду — 

судá бóжіа не минýти».

О, стонáти Рýскои земли́,

помянýвше пр́ъвую 327 годи́ну и пр́ъвыхъ 328 кня́зеи!

Тогó старáго Влади́міра

нельзЂ́ 329 бЂ пригвозди́ти къ гóрамъ кі́евскимъ 33°;

сегó бо ны́нЂ стáша стя́зи Рю́риковы,

а дрýзіи — Дави́довы 331,

нъ рóзно ся 332 и́мъ хóботы пáшутъ 333, кóпіа пою́тъ!

На Дунáи Ярослáвнынъ 334 гласъ ся̀ 335 слы́шитъ 336,

зегзи́цею, незнáема 337, рáно кы́четь:

«Полечю́, — речé, — зегзи́цею по Дунáеви,

омочю́ бебря́нъ рукáвъ въ Кая́лЂ рЂцЂ́,

утрý кня́зю кровáвыя егò рáны

на жестóцЂмъ егò тЂ́лЂ».

Ярослáвна рáно плáчетъ 338 въ Пути́влЂ на забрáлЂ, àркучи:

«О вЂ́трЂ 339, вЂтри́ло!

Чемý, господи́не 340, наси́льно вЂ́еши?

Чемý мы́чеши хинóвьскыя стрЂ́лкы

на своéю нетрýдною кри́лцю

на моéя лáды вóи?

Мáло ли ти́ бя́шетъ 341 горЂ́ 342 подъ óблакы вЂ́яти,

лелЂ́ючи корабли́ на си́нЂ мóрЂ?

Чемý, господи́не, моè весéліе по ковы́лію развЂ́я?»

Ярослáвна рáно плáчеть Пути́влю гóроду на заборóлЂ, àркучи́:

«О Днéпре Словýтицю!

Ты проби́лъ еси́ кáменныя гóры

сквóзЂ зéмлю Половéцкую.

Ты лелЂ́ялъ еси́ на себЂ́ Святослáвли насáды 343
до пл́ъку 344 Кобя́кова.

ВъзлелЂ́и, господи́не, мою́ лáду къ мнЂ́,

абы́хъ не слáла къ немý слéзъ на мóре 345 рáно».

Ярослáвна рáно 346 плáчетъ 347 въ 348 Пути́влЂ на забрáлЂ, àркучи́:

«СвЂ́тлое и тресвЂ́тлое сл́ънце 349!

ВсЂ́мъ 350 тéпло и крáсно еси́!

Чемý, господи́не 351, прострé горя́чюю свою́ лучю́

на лáдЂ вóи,

въ пóлЂ безвóднЂ жáждею ѝмь лýчи съпряжé,

тýгою ѝмъ тýли затчé?»

Пры́сну мóре полýнощи,

идýтъ 352 смóрци мьглáми:

И́гореви кня́зю бóгъ пýть кáжетъ

изъ земли́ Половéцкои

на зéмлю Рýскую,

къ óтню злáту столý.

Погасóша вéчеру зóри353.

И́горь спи́тъ 354,

И́горь бди́тъ 355,

И́горь мы́слію поля́ мЂ́ритъ 356
отъ вели́каго 357 Дóну

до малáго Донцá.

Кóмонь въ полýночи Овлýръ сви́сну за рЂкóю,

вели́ть кня́зю разумЂ́ти:

кня́зю И́горю не бы̀ть кли́кану 358!

Стýкну земля́,

въшумЂ́ травá,

вéжи ся половéцкіи подви́зашася.

А И́горь кня́зь поскóчи 359 горнастáемъ 360 къ трóстію

и бЂ́лымъ гóголемъ на вóду.

Въвръжéся 361 на бр́ъзъ Зб2 кóмонь

и скóчи съ нéго бýсымъ 363 вл́ъкомъ 364.

И потечé къ лýгу Донцá,

и полетЂ́ сóколомъ подъ мьглáми 365,

избивáя гýси и лéбеди

зáвтроку, и обЂ́ду, и ýжинЂ.

Коли́ И́горь сóколомъ 366 полетЂ́,

тогдá Влýръ вл́ъкомъ 367 потечé,

труся́ собóю студéную росý:

претръгóста бо своя́ бр́ъзая 368 кóмоня.

Донéць 369 речé:

«Кня́же И́горю!

Не мáло ти вели́чія,

а Кончакý — нелю́бія,

а Рýскои земли́ — весéліа!»

И́горь речé:

«Ó Дóнче!

Не мáло ти вели́чія,

лелЂ́явшу кня́зя на вл́ънахъ 370,

стлáвшу емý зелЂ́ну 371 травý на свои́хъ 372 срéбреныхъ брéзЂхъ,

одЂвáвшу егó тéплыми мъглáми 373 подъ сЂ́нію зелéну дрéву,

стрежáше егó 374 гóголемъ на водЂ́,

чáицами на струя́хъ,

чр́ьнядьми на вЂ́трЂхъ 375».

Не тáко ли, речé, рЂкá Стýгна;

худý струю́ имЂ́я,

пожр́ъши чужи́ ручьи́ и стрýгы,

рострéна къ ýстью З76,

ýношу кня́зю Ростислáву затвори́

ДнЂ́прь 377. ТéмнЂ бéрезЂ.

Плáчется мáти Ростислáвля 378
по ýноши кня́зи РостислáвЂ.

Уны́ша цвЂты́ жалóбою,

и дрéво с тýгою къ землЂ́ прЂклони́лось37Э.

А не сорóкы втроскотáша — 

на слЂдý И́горевЂ Ђ́здитъ 380 Гзáкъ съ Кончакóмъ.

Тогдá врáни не грáахуть,

гáлици помлъкóша 381,

сорóкы не троскотáша,

пóлозіе 382 пóлзаша 383 тóлько 384.

Дя́тлове тéктомъ пýть къ рЂцЂ́ кáжутъ 385,

солові́и весéлыми пЂсньми́ 386 свЂ́тъ повЂдáютъ.

Мл́ъвитъ 387 Гзáкъ Кончакóви:

«Áже сóколъ къ гнЂздý лети́тъ 388 — 

сокóлича рострЂля́евЂ свои́ми злачéными стрЂ́лами 389».

Речé 390 Кончáкъ ко ГзЂ̀:

«Áже сóколъ къ гнЂ́здý лети́ть 391 — 

а вЂ́ соколцá опýтаевЂ крáсною дЂви́цею».

И речé 393 Гзáкъ къ Кончакóви:

«Аще егó опýтаевЂ крáсною дЂви́цею,

ни нáма бýдетъ сокольцá,

ни нáма крáсны дЂви́це,

то почнýть нáю пти́ци би́ти въ пóлЂ Половéцкомъ».

Рéкъ Боя́нъ и хóды на Святъслáвля,

пЂснотвóрецъ 394 старáго врéмени — 

Ярослáвля, Óльгова, когáня:

«Хóть и 395 тя́жко ти́ головы́ крóмЂ плечю́ — 

злó тѝ тЂ́лу крóмЂ головы́», — 

Рýскои земли́ безъ И́горя.

«Сóлнце свЂ́тится на небесЂ́ 396 — 

И́горь кня́зь въ Рýскои земли́», — 

дЂви́ци пою́тъ на Дунáи,

вью́тся голоси́ чрèзъ 397 мóре до Кі́ева.

И́горь Ђ́детъ по Боричéву къ святЂ́и богорóдици Пирогóщеи.

Стрáны рáди, грáди весéли.

ПЂ́вше пЂ́снь стáрымъ кня́земъ 398,

а потóмъ молоды́мъ 311 пЂ́ти:

«Слáва И́горю Святъслáвличю 400,

бýи тýру Всéволòду 401,

Влади́міру И́горевичу 402!»

Здрáви кн́язи и дружина,

побарáя за христья́ны 403 на погáныя плъки́ 404!

Кня́земъ слáва а дружи́нЂ!

Аминь.

У розділі РІЗНОЧИТАННЯ наведено всі відмінності між публікованим текстом і текстами видання 1800 р. та рукопису-копії, що була зроблена для Катерини II.

РІЗНОЧИТАННЯ

Під літерою П подані читання Мусін-Пушкінського видання 1800 р.; під, літерою Р — читання рукопису-копії, зробленої для Катерини II.

1 П; Р полку 2 П; Р начати 3 П; Р полку 4 П; Р Святъславича 5 П; Р тъ 6 П; Р былинамъ 7 П; Р пЂснЂ 8 П; Р растекашется 9 П; Р волкомъ 10 П; Р помняшетъ 11 П речь; Р рЂчь 12 П; Р первыхъ 13 П; Р усобицЂ 14 П; Р 10ть 15 П; Р соколовъ 16П; Р лебедей 17 П; Р который 18 Р; П пЂсь 19 Р; П Ярослову 20 П; Р полкы 21 П; Р косожьскыми 22 П; Р 10ть 23 П; Р соколовъ 24 П; Р лебедей 25 П; Р умъ 26 П; Р наполнився 27 П; Р полкы 28 П; Р Половецькую 29 П; Р старого 30 П; Р полкы 31 П; Р умом 32 П пЂсь; Р пЂснЂ 33 П; Р (Ольга); можливо, що це замітка на полях рукопису 34 П; Р Велесовъ 35 П; Р речь 36 П; Р один 37 П; Р бързыи 38 П Р къ мети 39 Р; П възлелЂяны 40 П; Р имъ 41 Р; П имъ 42 П; Р изострени 43 П; Р скачютъ 44 П; Р вълци 45 Р; П себе 46 П; Р бързыя 47 П Р у нема 48 П; Р умъ 49 П Р похоти 50 П; Р Половецкого 51 П; Р вступи 52 П; Р тмою 53 П въ стазби; Р слів свистъ звЂринъ въ стазби нема 54 П; Р кличеть 55 П; Р тъмутороканьскый 56 П; Р телЂгы 57 П; Р полунощи 58 П Р роспущени 59 П; Р пасеть 60 П Р подобію 61 П; Р волци 62 П; Р въсрожать 63 П; Р яругамь 64 П; Р чрленыя 65 П; Р шоломянемъ 66 П; Р долго 67 Р; П мркнетъ 68 П; Р мьгла 69 П Р убуди 70 П; Р чрълеными 7І П; Р с 72 П пяткъ; Р пякъ 73 П; Р полкы 74 П; Р рассушась 75 П; Р орътмами 76 П; Р начаша 77 П; Р половецкыми 78 П; Р чрълень 79 П; Р чръвлена 80 Р; П Святьславличю 81 П; Р дремлеть 82 П; Р Олгово 83 П; Р залЂтЂло 84 П Р нъ 85 П; Р черный 86 П; Р бЂжить 87 П; Р волкомъ 88 П; Р повЂдают 89 П; Р черныя 90 П; Р туча 91 П; Р йдуть 92 П; Р хотять 93 П; Р 4 94 П; Р трепещуть 95 П; Р молніи 96 П; Р великого 97 П; Р потручати 98 П; Р великого 99 П; Р земле 100 П Р не 101 П; Р стрелами 102 П; Р полки 103 П; Р текутъ 104 П; Р прикрывають 105 П; Р полки 106 П Р отступиша 107 П; Р чръвлеными 108 П; Р Всеволоде 109 П; Р стрелами 110 П; Р поскочаше 111 П; Р златымь 112 П; Р шеломом 113 П; Р лежать 114 П; Р забывь 115 П; Р Чернигова 116 П; Р полци 1І7 П; Р Олга 118 П; Р Святъславлича 119 П; Р той 120 П; Р мечемь 121 П; Р стрелы 122 П; Р ТмутороканЂ 123 П Р тоже 124 П Р Ярославь 125 П Всеволожь; Р Всеволожъ 126 П; Р Святополкъ 127 П Р повелЂя 128 П; Р иноходцы 129 П; Р погыбашеть 130 П; Р человЂкомъ 131 П; Р полЂтЂти 132 П; Р полкы 133 П; Р летять 134 П; Р стрелы І36 П; Р гримлють 136 П; Р трещать 137 П; Р черна 138 П давечя; Р давеча 139 П; Р полкы 140 П; Р заворочаеть 141 П; Р бишась 142 П Р вступилъ 143 П; Р крилы 144 П; Р синемь 145 Р; П море 146 П Р убуди 147 П; Р княземь 148 П; Р начаша 149 П; Р молвити 150 П; Р себе 151 П; Р храброго 152 П; Р полку І53 П; Р кресити 154 П; Р нимь 155 Р; П людемъ нема 156 П; Р рускыя 157 П; Р намь 158 П; Р оочима 159 П; Р Черниговь 160 П; Р утече 161 П; Р средЂ 162 Р; П Рускый 163 П; Р Святъславличя 164 П Р убуди 165 П; Р отець 166 П; Р гроздный 167 П; Р выликый 168 П; Р кіевьскый 169 П Р притрепеталъ 170 П; Р силными 171 П; Р полкы 172 П; Р в’змути 173 П; Р рЂкы 174 П; Р потокы 175 П; Р поганого 176 П; Р желЂзных 177 П; Р великыхъ 178 П; Р полковъ 179 П; Р половецкыхъ 180 П; Р каютъ 18І П; Р половецкыя 182 П; Р высЂде 183 П; Р Святъславъ 184 П; Р сон 185 П; Р виде 186 П Р одЂвахъте 187 П; Р черною 188 Р; П кроваты 189 П; Р трудом 190 П; Р тлъковинъ 191 П нЂгуютъ; Р нЂгують 192 Р; П дьскы 193 Р; П в 194 П; Р златовръсемъ 195 П босуви; Р бо-суви 196 П; Р ПлЂньска 197 П Р дебрь 198 П Р Кисаню 199 П Р и не сошлю 200 П; Р слетЂста 201 П; Р Тмутороканя 202 П; Р крилца 203 П; Р самого 204 Р; П опустоша 205 П; Р 3и 206 П; Р померкоста 207 П Р нимъ 208 П; Р тмою 209 П Р подасть 210 П Р слова и въ морЂ... хинови стоять між словами пардуже гнЂздо і уже снесеся 211 П; Р акы 212 П Р връжеса 213 П; Р дивъ 214 П; Р готьскыя 216 П; Р поють 216 П; Р веселіа 217 П; Р великый 218 Р; П Святславъ 219 П Р с нема 220 П; Р сыновча 221 П; Р прольясте 222 П; Р жестоцЂмъ 223 П Р многовои 224 П; Р шелъбиры 225 П; Р олбЂры 226 П; Р бесъ 227 П; Р щитовъ 228 П; Р полкы 229 П; Р побЂждають 230 П; Р похытимь 231 П Р заднюю 232 П; Р подЂлимь 233 П; Р мытЂхъ 234 П; Р бываеть 235 П; Р птиць 236 П; Р възбиваеть 237 П; Р дасть 238 П Уримъ; Р урим 239 П; Р Володиміръ 240 П; Р роскропити 241 П; Р живыми нема 242 П; Р стреляти 243 П Р злачеными 244 П; Р рыкають 245 П; Р аки 246 П; Р гн̃а 247 П Р стремень 248 П; Р зане 249 Р; П Русскую 250 Р; П Святславлича 251 П; Р Осмомысле 252 П; Р златокованнемъ 253 П; Р угорьскыи 254 П; Р полки 255 П Р времены 256 П; Р облакы 257 П; Р текуть 258 Р; П оттворяеши 269 П; Р стреляеши 260 П; Р салътани 261 П; Р стреляй 262 Р; П Святславлича 263 П; Р носить 264 П Р васъ 265 П; Р умь 266 П; Р вЂтрЂхъ 267 П; Р желЂзніи 268 П Р папорзи 269 Р; П латинскими 270 П; Р многы 271 Р; П повръгоща 272 П Р поклониша 273 Р; П утрпЂ 274 П; Р бологомь 275 П Рсіи; Р Роси 276 П; Р полку 277 П; Р кресити 278 П; Р кличеть 279 П; Р зоветъ 280 П; Р Иигварь 281 П; Р Мстиславличи 282 П; Р шестокрильци 283 П; Р ляцкыи 284 П; Р стрелами 285 Р; П Русскую 286 П; Р течеть 287 П; Р болотомь 288 П; Р полочяномъ 289 П; Р Васильковь 290 П; Р литовьскыя 29І П Р и схоти 292 П Р ю на кровать, и 293 П; Р звери 294 П бысь; Р бы 295 П; Р Брячаслава 296 П; Р жемчужну 297 П; Р чрезъ 298 П; Р уныли 299 П; Р начасте 300 П Р которое 301 П; Р седмомъ 302 П; Р Зояни 303 П; Р тъ 304 П; Р кіевьскаго 305 П; Р от 306 П; Р ныхъ 307 П; Р зверем 308 П; Р полночи309 П; Р сине 310 Р; П воззни 331 Р; П оттвори 312 П; Р разшибЂ 313 П; Р волкомъ 314 П; Р стелють 315 П; Р халужными 316 П; Р животь 317 П; Р кладуть 318 П; Р сыновь 319 П; Р радяше 320 П; Р волкомь 321 П; Р исъ 322 П; Р волкомь 323 П; Р ПолотьскЂ 324 П Р друзЂ 325 П; Р первое 326 П Р птицю 327 П; Р первую 328 П; Р первыхъ 329 П; Р нелзЂ 330 П; Р кіевьскымъ 331 П; Р Давидови 332 П Р рози нося 333 П; Р пашуть 334 П; Р Ярославнымъ 335 П Р ся нема 336 П; Р слышить 337 П Р незнаемь 338 П; Р плачеть 330 П; Р витре 340 П; Р гн̃е 341 П; Р бяшеть 342 П Р горъ 343 П Р носады 344 П; Р полку 345 П; Р мори 346 П; Р на морЂ 347 П; Р плачеть 348 П Р къ 349 П; Р солнце 350 П; Р всемъ 351 П; Р гн̃е 352 П; Р йдуть 353 П Р зари 354 П; Р спить 355 П; Р бдить 356 П; Р мЂрить 357 П; Р великого 358 П Р кликну 359 П; Р поскачи 360 П; Р горностаемъ 361 П; Р въвержеся 362 П; Р борзъ 363 П босымъ; Р босым 364 П; Р волкомъ 365 П; мглами 366 П; Р соколомь 367 П; Р волкомъ 368 П; Р борзая 369 П; Р Донець 370 П; Р волнахъ 371 П; Р зелену 372 П; Р своих 373 П; Р мглами 374 П Р е 375 П; Р вЂтрЂхъ 376 П Р ростре на кусту 377 П Р ДнЂпрь 378 Р; П Ростиславя 379 П прЂклонило; Р преклонило 380 П; Р Ђздить 381 П; Р помолкоша 382 П полозію; Р по лозію 383 Р; П ползоша 384 П; Р толко 385 П; Р кажуть 386 Р; П пЂсьми 387 П; Р молвить 388 П; Р летит 389 П; Р стрелами 390 П; Р речь 391 П; Р летить 392 П; Р дЂвицею 393 П; Р рекъ 394 П пЂстворца; Р пЂснотворца 395 П Р хоти 396 П; Р небесе 397 П; Р чресъ 398 П; Р княземь 399 П; Р молодымь 400 П Святъславлича; Р Святъславличь 401 П ВсеволодЂ; Р Всеволоде 402 П; Р Игоревичь 403 П; Р христьаны 404 П; Р полки.

